
Annotatsiya: Biz o`z tadqiqotlrimizda funktsional ovqatlanishda ishlatiladigan 

noan‟anaviy moylar bilan boyitilgan funktsional  moylarining, jumladan tarvuz moyini 

inson organizmi uchun foydali  xususiyatlari, biologik faol moddalar, makro va 

mikroelementlar miqdorini o`rganish va ularning xossalarini aniqlashga harakat qildik. 

Kalit so’zlar: Oqsil,uglevod,vitamin,mineral moddalar,pectin,ozuqa tolalari,energiya  

 

Аннoтация: В нашем исследовании мы попытались изучить полезные свойства 

функциональных масел, обогащенных нетрадиционными маслами, используемыми в 

функциональном питании, в том числе арбузным маслом, количество биологически 

активных веществ, макро- и микроэлементов, и определить их свойства. 

Ключевые слова: Белки, углеводы, витамины, минералы, пектин, пищевые 

волокна, энергия 

 

Abstract: In our study, we tried to study the beneficial properties of functional oils 

enriched with non-traditional oils used in functional nutrition, including watermelon oil, the  

amount of biologically active substances, macro- and microelements, and determine their 

properties. 

Key words: Proteins, carbohydrates, vitamins, minerals, pectin, dietary fiber, energy. 

  

Tarvuz mamlakatimiz poliz ekinlari qatorida qadim zamonlardan beri yetishtiriladi. 

Oʻzbekiston oʻzining shirin taʻmli va ajoyib shifobaxsh xususiyatlarga ega poliz 

mahsulotlari bilan dunyoga dong taratgan.  Tarvuzning etida glyukoza, fruktoza va saxaroza 

koʻrinishida toʻplanadigan 12 foizgacha engil oʻzlashtiriladigan qandlar mavjud. 

Shuningdek, unda C, B1, B2, A, foliy kislotasi, pektin moddalari, karotinoidlar, kaliy 

tuzlari, temir, magniy va kalsiy moddalari, aminokislotalar ham bor. Tarvuz qadimdan dori 

vositasi sifatida qoʻllaniladiolim tabib Mahammad Aʻzamxonning “Buyuk ummon” asarida 

tarvuzning etini yilning issiq davrida paydo boʻladigan kuydiruvchi bezgakda foydalanish 

haqidagi maʻlumotlar keltiriladi. Tarvuzni jigar kasalliklarida, qon quyulib qolishida va 

organizmdan shlaklarni chiqarishda qoʻllashgan. Oʻrta asrlarda arablar “agar tarvuz 

muntazam ravishda ovqatdan oldin tanovul qilinsa, badanni tozalash va undagi kasalliklarni 

olib chiqish” xususiyatiga ega boʻlishi haqida gapirishgan. Qadimgi hind tabiblari sanskrit 

yozma manbalarida tarvuz butun organizmni yumshatishi va peshob haydovchi vosita 

sifatida yaxshi ekanini taʻkidlashadi. Tarvuzning shifobaxsh xususiyatlari zamonaviy 

tibbiyotda ham qoʻllanadi Xususan, tadqiqotchilar bergan maʻlumotlarga koʻra, tarvuz 

tarkibidagi foliy va askorbin kislotasi boshqa moddalar bilan birgalikda sklerozga qarshi 

taʻsir koʻrsatar ekan. Tarvuzning suvi artrit, podagra, ichak kasalliklari, ateroskleroz kabi 

kasalliklarni davolashga yordam beradi. Uning peshob haydovchi xususiyati yurak va 

buyrak kasalliklari bilan bogʻliq aʻzolardagi shishlarni yoʻq qiladi. Jigar xastaliklarida 

tarvuz suvi organizmdan ortiqcha suyuqlik va shlaklarni chiqaribgina qolmasdan, jigar 

toʻqimalarini yengil oʻzlashtiriladigan qandlar bilan ham taʻminlaydi.  Turli ilmiy 

manbalarga qaraganda, organizmda suyuqliklarni ushlab turmasdan kechadigan buyrak  

toshi, sistit, nefrit va pielonefrit kasalliklarida sutkasiga 2,5 kg gacha tarvuz tanovul qilish 

tavsiya etiladi. Tarvuz buyraklar va peshob yoʻllarini achishtirmaydi. Shifobaxsh ozuqa 

sifatida kamqonlikda qoʻllaniladi, tarkibidagi fruktoza esa qonda qand moddasi koʻp 

boʻlganida ham organizm tomonidan yaxshi oʻzlashtiriladi, shu bois uni qandli diabetda 

ham tanovul qilish mumkin.  Aytish joizki, poliz ekinlarini yetishtirishda unga beriladigan 

ortiqcha azotli oʻgʻitlar tarvuzlarning ozuqaviylik va shifobaxsh xususiyatlariga salbiy taʻsir 

koʻrsatishi mumkin. Savdoga chiqariladigan tarvuzlar sanitariya-epidemiologiya xizmatlari 

tomonidan kimyoviy tahlildan oʻtkaziladi.  

Tarvuz (Citrullus)– qovoqgullilar oilasiga mansub bir yillik oʻsimlik (Cucurbitaceae).  

Tarvuz issiq va quruq iqlimli xududlarda madaniylashgan, (Ukraina, Povolje, 

Maldova, Krim, Qozog‟istonning janubida, Moskva viloyatlari, Tatariston va Oʻrta Osiyo 

respublikalari)da ekiladi. 

Tarvuz tarkibida: 0,7-3,5% urugʻ; tarvuzning oʻrtacha terimi 60s/ga boʻlganda 1 ga er 

maydonidan 120-150 kg urugʻ olinadi. 

Tarvuz nafaqat istemol uchun, balki konservalash va sharbat ishlab chiqarish 

sanoatida shuningdek, tarvuz asali, vinolar, murabbolar, meva pyurelari va h.q. lar olishda 

ham keng qoʻllaniladi.  

Ishlab chiqarish sanoatida qoʻllanilgan tarvuzning chiqindisi uning urugʻi xisoblanib, 

yogʻliligi boʻyicha tomat va uzum urugʻlaridan oʻtadi. SHuning uchun yogʻlar 

assortimentini koʻpaytirish maqsadida, tarvuz urugʻini yogʻ-moy ishlab chiqarish sanoatida  

qoʻshimcha xom ashyolar qatoriga kiritsa boʻladi. 

Tarvuz urugʻi quydagicha tavsiflanadi: yogʻliligi  12-45% (koʻpincha 26-32%); 

namliligi 7-10%; xom protein 18-27%; kletchatkalar 38-54%; kul 2,4-2,5%; bundan 

tashqari, tarvuz urugʻida 1,0% shakar; 8-9% kraxmal mavjud. 

 Urugʻning poʻchogʻi 53,4% tashkil etadi, yadro-46,6%; poʻchogʻining botanik 

yogʻliligi-51% gacha; urugʻ naturasi – 0,464 g/l. Tarvuz urugʻidan yogʻ olish va uni 

rafinasiyalash jarayoni hozirgi kunda yaxshi oʻrganilmagan. 

Yogʻ olish uchun tarvuz urugʻini presslash va ekstarksiya usullari yordamida qayta 

ishlash koʻrsatilgan, ammo tarvuz urugʻi poʻstlogʻining botanik yogʻliligini, poʻstlogʻ 

magʻizga yopishganligini va magʻizning oʻlchamlarida doimiylik mavjud emasligini 

xisobga olinsa, chaqilmagan urugʻlarni birlamchi presslash va presslamasdan ekstraksiya 

jarayoni  orqali yogʻ olish maqsadga muvofiq boʻladi. 

 Tarvuz urugʻi - mayin, yoqimli taʻmga ega; xidsiz. Presslashdan olingan yogʻ rangi 

och-sariqdan to toʻq-sariq rangacha boʻlib,  tillo rangda tovlanadi. Ekstraksiyalangan yogʻ – 

yashilsimon rangda boʻladi. 

Tarvuz urugʻi yogʻining tarkibidagi yogʻ kislotasining 30% gacha (umumiy 

miqdordan)  toʻyingan boʻlib, bular palmitin 9-11%, stearin 6-10 % va 1% dan ozroq araxin 

va miristin kislotalar; toʻyinmagan kislotalardan (umumiy miqdorning 70%) olein va linol 

14-25 va 45-60% mavjud.   

Rafinasiya jarayonidan oʻtmagan tarvuz urugʻining yogʻi  salat yogʻi sifatida istemol 

uchun yaxshi qoʻllanilib, organoleptik xususiyatga ega. Rafinasiyalangan va 

gidrogenizasiyalangan  xolda  boshqa istemol uchun yogʻ mahsulotlarini ishlab chiqarishda 

koʻllash mumkin.  

Yogʻning texnik navlari sovun ishlab chiqarishda qoʻllaniladi. 

Forpressdan chiqgan kunjara va ekstarksion shrot quydagi tarkibga ega: 

absolyut quruq modda  Kunjara % da Shrot % da 

xom yogʻlar 13 gacha 1,2 gacha 

xom protein 34 gacha 39 gacha 

kletchatka va pentozanlar 37 gacha 43 gacha 

kul 2,5  gacha 3 gacha 

azotsiz ekstarktiv moddalar 13 gacha 14 gacha 

 Tarkibida koʻp miqdorda proteinlar boʻlganligi uchun, kunjara va shrot yem 

sifatida qoʻllaniladi. 

Qovun urugʻi. 

Qovun poliz ekini boʻlib, (Cucurbitaceae) oilasiga mansub. Janubiy xududlarda 

madaniylashgan. Qovun xosildorligi  55dan  270 s/ga. 

Qovun tarkibida 0,3 dan 1.2 % urugʻ boʻlib, murabbo, pavidillo va boshqa 

mahsulotlar ishlab chiqarishda qoʻllaniladi. 

Chiqindi sifatida olingan urugʻlar tarkibida: 5-6% namlik; xom yogʻ  26% gacha; 

kletchatkalar 20-21%; uglevodlar (shakar va kraxmal) 10-11%; pentozanlar 8%; kul 2,5-

3,0%; Urugʻlarda poʻstlogʻ va magʻiz miqdori bir xil; shu bilan birga yogʻning asosiy 

miqdori magʻizda joylashgan (poʻstlogʻda 0,5-0,6%, magʻiz yogʻliligi 50% gacha); 

urugʻlarning ogʻirligi 0,41. 

Qovun urugʻidan yogʻ olish usullaridan presslash va ekstraksiyalash usullari 

koʻrsatilgan. 

Qovun yogʻi intensiv sariqdan  toʻq sariq ranggacha  (qigʻil rangda tovlanadi) boʻlib, 

shirin taʻmli, xidsiz. Yogʻda 1,0% fosfatidlar mavjud. 

Qovoq yogʻini rafinasiya qilish va keyinchalik qayta ishlash boʻyicha savollar xozirgi 

kunga kelib yaxshm oʻrganilmagan. 

Qovun yogʻi quydagicha tavsiflanadi: 

Solishtirma ogʻirligi 15  xaroratda 0,923-0,928; sindirish koʻrsatkichi  20 xaroratda  

1,474; qotish xarorati 0 dan 5  gacha; qovushqoqligi 20  da 9 E  atrofida; kislota soni 1,-  

2,0 (5,0); yod soni 101-133; sovunlanish soni 187-207; sovunlanmaydigan sonlar miqdori 

0,5-0,6% gacha. 

Yogʻning kislota tarkibi  koʻproq toʻyinmagan kislotalardan tashkil topgan (umumiy 

miqdoridan 85% gacha)bular ichida linol kislotasi 55% tashkil etadi. 

Qovun yogʻi ozuqa yogʻi sifatida qoʻllaniladi.  Sifatsiz qovun yogʻi sovun ishlab 

chiqrishda qoʻllaniladi. 

Qayta ishlashdan olingan kugjara tarkibida xom prtein miqdori 32%, uglevodlar  14% 

atrofida, shuning uchun qimmatbaxo em xisoblanadi. 

Qovoq urugʻi. Qovoq poliz ekini (Cucurbita)  boʻlib, qovoqlilar oilasiga mansub 

(Cucurbitaceae).  

Yevropaining janubida, Shimoliy Kavkazda va Oʻrta Osiyo Respublikalarida 

madaniylashgan. 

Qovoqning juda koʻp turlari mavjud, bulardan: Cucurbita rero-oddiy qovoq; 

Cucurbita  maksima-katta qovoq va Cucurbita mochata- muskusli (mushk) qovoq. 

Qovoq mevasida  2-3% urugʻ,  va oʻrtacha terimda 200 s/ga urugʻning terilagn 

miqdori 600-700 kg ni tashkil etadi.  

Qovoq mevalarining maʻlum miqdori boshqa poliz mevalar singari konservalash 

sanoatida, sharbat, pyurelar, pavidillo va murabbo ishlab chiqarishda keng qoʻllaniladi. 

Chiqindi sifatida chiqgan urugʻlar tarkibida 40% gacha yogʻ boʻladi va yogʻ ishlab 

chiqarishda  xom ashyo sifatida qoʻllaniladi. 

Urugʻlar (quruq modda xolida) tarkibida: 20-40% gacha yogʻ; xom protein 30-32%; 

kletchatka 16-18%; kul 3-5%; azotsiz ekstrativ moddalar 9-10%, urugʻdagi poʻchogʻ  

miqdori 28-30%;  magʻiz miqdori 70-72%. Yogʻning asosiy miqdori magʻizda joylashgan, 

poʻstlogʻi  juda kam miqdorda yogʻ boʻladi. 

 Urugʻi poʻstlogʻsiz boʻladigan qovoq navlari xam mavjud. Ulardagi magʻiz yupqa 

parda bilan qoplangan boʻlib,  magʻizning oʻrtacha yogʻliligi 50% boʻlganda, qoplangan 

parda umumiy urugʻ miqdorini 3% tashkil etadi. 

Qovoq urugʻlari chaqilgan va chiqilmagan xolda qayta ishlanadi. 

Chaqish jarayoni oson kechishi uchun urugʻlar oldindan quritiladi, ammo shunda xam 

poʻstlogʻning magʻizdan ajralishi kerakli miqdorda boʻlmaydi. Bu esa magʻizlarning 

oʻlchami xar xil boʻlganligiga bogʻliq. SHuning uchun qovoq urugʻlari chaqilmagan xolda 

qayta ishlanadi. Presslash uchun qovurishga berishdan oldin urugʻlar yaxshilab 

maydalanadi. Birlamchi presslash 70 -80 xaroratda bajariladi; ikkilamchi presslash esa, 

boshqa urugʻlarni presslash jarayoniga  oʻxshash boʻladi.  

Qovoq yogʻining rafinasiya qilish jarayoni qiyin kechadi. Rafinasiya  jarayonidagi 

sharoiti va tartibi paxta yogʻini rafinasiya qilish jarayoniga oʻxshash. Adsorbsiya usulida 

yogʻni oqartirish samarasiz boʻlib, konsentrlangan ishqor yordamida neytralizasiya qilish 

orqali yogʻ rangini ochartirishga erishiladi. 

Urugʻlarni tozalash. Yogʻ-moy ishlab chiqarish korxonasiga keltirilgan tarvuz 

urugʻi tarkibida koʻp miqdorda xar-xil aralashmalar, koʻproq organik aralashmalar, qovun, 

qovoq, uzum olma urugʻlari, tavruzning mayda boʻlaklari boʻladi. 

Tarvuz urugʻini bu aralashmalardan tozalash, ayniqsa ekstraksiyalash jarayonidan 

oʻtadigan urugʻlar uchun oʻta muhimdir, chunki aralashmalar boʻlgan urugʻlardan olingan 

yogʻ rangi toʻq boʻladi. Qovoq yoki qovun urugʻlari tarvuz urugʻiga aralashgan boʻlsa, unda 

olingan yogʻ rangi qizgʻich boʻladi. Bu esa olingan yogʻni olif va ozuqa yogʻi ishlab 

chiqarishda qoʻllashda jarayonni murakkablashtiradi. 

Tarvuz urugʻlarini  mineral va organik chiqindilardan tozalash  separatorlarda amalga 

oshiriladi. Buning uchun separatorlarga elak oʻrnatiladi, mm: 

Elak tagiga elak................................................................12-4 

Yuqori elak.......................................................................8-10 

Pastki elak.......................................................................4-5 

Elak tagi elagidan yirik chiqindilar va oshqovoq urugʻlari oʻtadi; 

Yuqori elakdan qovoq urugʻi (oʻrtacha oʻlchamdagi) va chiqindi aralashmalari oʻtadi. 

Tarvuz urugʻining asosiy fraksiyalari pastki elakdan oʻtadi;                      bu elakdan tarvuz 

urugʻidan kichikroq chiqindilar oʻtadi: qovun, olma uzum urugʻlari. Tarvuz urugʻlari 

separatorda tozalangandan soʻng chiqindilar miqdori 1% dan oshmaydi.  

Separatorlarga tarvuz urugʻlarini berishdan oldin ularni temir qoldiqlaridan 

tozalanadi. 

Rafinasiyalangan va gidrogenizasiyalangan  xolda  funksional ovqatlanish uchun 

yog‟ mahsulotlarini ishlab chiqarishda qo‟llash mumkin. 

